
				এই পাতাটির মুদ্রণ সংশোধন করা প্রয়োজন। 
Ե- রামায়ণ ।
য়াছে এবং পপারই জলসেকে বৰ্দ্ধিত হইতেছে । ঐ কেতকী, সিন্ধুবার ও কুসুমিত বাসন্ত্ৰী ; ঐ মাতুলিঙ্গ, পূর্ণ ও কুন্দওন্ম ; এই নক্তমাল, মধুক, স্থলবেতস ও বকুল , ঐ চম্পক, ও পুম্পিত নাগ ; ঐ পদ্মক ও নীল অশোক ; ঐ গিরিপৃষ্ঠে সিংহকেসরপিঞ্জর লোক্স ; ঐ অঙ্কোল, কুরন্ট, চুৰ্ণক ও পারিভদ্রক , এই চুত, পাটল ও কোবিদার ; ঐ মুচুকুন্দ, অৰ্জ্জুন, উদালক, শিরীষ, শিংশপা ও ধব ; ঐ শান্মলী, কিংশুক, রক্ত কুধুবক, তিনিশ, চন্দন ও স্বান্দন ; এই ছিত্তাল ও তিলক । লক্ষণ ! এই সকল মনোহর বৃক্ষে পুষ্প প্রস্ফুটিত হইয়াছে এবং উহারা পুম্পিত লতাজালে বেষ্টিত রহিয়াছে । ইহাদের শাখা সকল বায়ুবেগে বিক্ষিপ্ত হইতেছে এবং লতা সকল মধুপানমত্ত রমণীর ন্যায় ইহাদিগকে আলিঙ্গন করিতেছে ।
বৎস! এক্ষণে বায়ু বিবিধ রসাস্বাদনে পুলকিত হইয়াই যেন, বৃক্ষ হইতে বৃক্ষে পৰ্ব্বত হইতে পৰ্ব্বতে এবং বন হইতে বনে প্রবাহিত হইতেছে । দেখ, কোন বৃক্ষে মধুগন্ধী পুষ্প স্বপ্রচুর, কোন বৃক্ষ বা মুকুলের শ্যামরাগে শোভিত হইতেছে। মধুলুব্ধ ভ্রমরের এইটি মধুর এইটি সুস্বাদ এবং ইহা বিলক্ষণ প্রস্ফুটিল্ড, এই বলিয়া পূপে লীন হইতেছে এবং তৎক্ষণাৎ তাহা হইতে উখিত হইয়া আবার অন্যত্র প্রস্থান করিতেছে । ঐ ভূমি যদৃচ্ছাক্রমে নিপতিত কুসুম সমুহ দ্বারা যেন আস্তরণে আস্তীর্ণ

